
Nd. 121. Frumvarp

til laga um heimild fyrir ríkisstjórnina til að gera tilraunir með nýjar veiðiað- 
ferðir og veiðarfæri.

Flutningsm.: Haraldur Guðmundsson.

1. gr.
Rikisstjórninni heimilast að verja allt að 50 þús. kr. á ári til þess að gera 

eða láta gera tilraunir með veiðarfæri og veiðiaðferðir, sem h lt eða ekki eru 
notuð eða eigi fullreynd af islenzkum fiskimönnum, en likur benda til, að geti 
reynzt hér vel og orðið til gagns og umbóta fyrir sjávarútveg og fiskveiðar.

2. gr.
Akvæði laga um bann gegn botnvörpuveiðum og dragnótaveiðum í land- 

helgi ná eigi til skipa og báta, er vinna að tilraunum þeim, er i 1. gr. getur.

3. gr.
Lög þessi öðlast gildi þegar í stað.



G r e i n a r g e r ð .

Svo má telja, að línur og þorskanet séu hin einu veiðarfæri, sem smærri 
og stærri fiskibátar almennt nota hér við land, þegar frá eru teknar síldveiðarn- 
ar. 1 nágrannalöndum okkar eru ýms veiðarfæri fleiri notuð með góðum árangri. 
E r þess full þörf, að rannsakað sé til hlítar, hvort eigi mundi borga sig fyrir 
íslenzka fiskimenn að afla sér þeirra. Um nokkur þessara veiðarfæra munu 
gilda ákvæði laga um bann gegn botnvörpuveiðum, og þarf þá að rannsaka betur 
en gert hefir verið, hvort ástæða er til að banna notkun slíkra veiðarfæra. Að 
sjálfsögðu er gert ráð fyrir, að ríkisstjórnin láti gera þessar tilraunir í samráði 
við og undir eftirhti sérfróðra manna á þessu sviði.


